
Jina Sahasranama Stotram

జినసహస్రనామస్తోత్రమ్ 

(భట్టారకసకల  కీర్త్తి-విరచితమ్)

స్వామాదౌ దేవ చానమ్య స్తోష్యే త్వన్నామ లబ్ధయే  ।
అష్టోత్తరసహస్రేణ    నామ్నా సార్థేన  భక్తిభిః  ॥ ౧॥
ఓం జినేన్ద్రో  జినధౌరేయో జినస్వామీ జినాప్రణీః  ।
జినేశో జినశార్దూలో  జినాధీశో జినోత్తమః ॥౨॥
జినరాజో జినజ్యేష్ఠో జినేశీ జినపాలకః ।
జిననాథో జినశ్రేష్ఠో  జినమల్లో జినోన్నతః ॥ ౩॥
జిననేతా జినస్రష్టా  జినేట్ జినపతిర్జినః  ।
జినదేవో జినాదిత్యో జినేశితా జినేశ్వరః ॥ ౪॥
జినవర్యో జినారాధ్యో జినార్చ్యో జినపుఙ్గవః  ।
జినాధిపో జినధ్యేయో జినముఖ్యో జినేడితః ॥ ౫॥
జినసింహో జినప్రేక్షో  జినవృద్ధో జినోత్తరః ।
జినమాన్యో జినస్తుత్యో జినప్రభుర్జినోద్వహః   ॥౬॥
జినపూజ్యో జినాకాఙ్క్షీ జినేన్దుర్జినసత్తమః   ।
జినాకారో జినోత్తుఙ్గో జినపో జినకుఞ్జరః  ॥ ౭॥
జినభర్త్తా  జినాప్రస్థో  జినభృజ్జినచక్రభాక్   ।
జినచక్రీ జినాద్యాద్యో జినసేవ్యో జినాధిపః ॥౮॥
జినకాన్తో జినప్రీతో  జినాధిరాట్ జినప్రియః  ।
జినధుర్యో జినార్చాహ్రిర్జినాగ్రిమో    జినస్తుతః ॥౯॥
జినహంసో జినత్రాతా  జినర్షభో  జినాగ్రగః  ।
జినధృజ్జినచక్రేశో   జినదాతా జినాత్మకః ॥ ౧౦॥
జినాధికో జినాలతో జినశాన్క్షో జినోత్కృటః ।
జినాశ్రితో  జినాల్హాదీ  జినాతర్క్యో జినాన్వితః ॥ ౧౧॥

జైనో  జైనవరో  జైనస్వామీ  జైనపితామహః  ।
జైనేడ్యో  జైనసఙ్ఘార్చ్య   జైనభృజ్జైనపాలకః   ॥ ౧౨॥
జైనకృజ్జైనధౌరేయో   జైనేశో  జైనభూపతిః  ।
జైనేడ్  జైనాగ్రిమో   జైనపితా  జైనహితఙ్కరః  ॥ ౧౩॥
జైననేతాఽథ  జైనాఢ్యో  జైనధృజ్జైనదేవరాట్   ।
జైనాధిపో  హి జైనాత్మా  జైనేచయో  జైనచక్రభృత్   ॥ ౧౪॥
జితాక్షో జితకన్దర్పో  జితకామో జితాశయః ।
జితైనా  జితకర్మారిర్జితేన్ద్రియో   జితాఖిలః ॥ ౧౫॥
జితశత్రుర్జితాశౌధో   జితజేయో జితాత్మభాక్ ।
జితలోభో జితక్రోధో  జితమానో జితాన్తకః ॥ ౧౬॥
జితరాగో జితద్వషో జితమోహో జినేశ్వరః ।
జితాఽజయ్యో జితాశేషో జితేశో జితదుర్మతః ॥ ౧౭॥
జితవాదీ జితక్లేశో  జితముణ్డో జితావ్రతః  ।
జితదేవో జినశాన్తిర్జితఖేదో  జితారతిః ॥ ౧౮॥
యతీడితో యతీశార్చ్యో యతీశో యతినాయకః ।
యతిముఖోయతిప్రేక్ష్యో  యతిస్వామీ యతీశ్వరః ॥ ౧౯॥
యతిర్యతివరో యత్యారాధ్యో యతిగుణస్తుతః ।
యతిశ్రేష్ఠో  యతిజ్యేష్ఠో యతిభర్త్తా  యతోహితః ॥౨౦॥
యతిధుర్యో యతిసృష్టా యతినాథో యతిప్రభుః  ।
యత్యాకరో యతిత్రాతా  యతిబన్ధుర్యతిప్రియః   ॥౨౧॥
యోగీన్ద్రో  యోగరాడ్యోగిపతిర్యోగివినాయకః ।
యోగీశ్వరోఽథయోగీశోయోగీయోగపరాయణః ॥౨౨॥
యోగపూజ్యో హియోగాఙ్గో యోగవాన్యోగపారగః ।
యోగష్టద్యోగరూపాత్మా యోగభాగ్యోగభూషితః ॥౨౩॥
యోగ్యాన్తో యోగికల్పాఙ్గో యోగికృద్యోగివేష్టితః  ।
యోగిభృద్యోగిముఖ్యార్చ్యో యోగిభూర్యోగిభూపతిః ॥౨౪॥

సర్వజ్ఞః  సర్వలోకజ్ఞః  సర్వదృక్ సర్వతత్త్వవిత్ ।
సర్వక్రేశసహః  సార్వః సర్వచక్షుశ్చ సర్వరాట్ ॥౨౫॥
సర్వాగ్రిమోఽథ  సర్వాత్మా సర్వేశః సర్వదర్శనః ।
సర్వేజ్యః సర్వధర్మాఙ్గః  సర్వజీవదయావహః ॥౨౬॥
సర్వజ్యేష్ఠో హి సర్వాధికః సర్వత్రిజగద్ధితః   ।
సర్వధర్మమయః సర్వస్వామీ సర్వగుణాశ్రితః  ॥౨౭॥
విశ్వవిద్విశ్వనాథార్చ్యో విశ్వేడ్యో విశ్వబాన్ధవః  ।
విశ్వనాథోఽథ విశ్వార్హో విశ్వాత్మా విశ్వకారకః ॥౨౮॥
విశ్వేడ్ విశ్వపితా విశ్వధరో విశ్వాభయఙ్కరః ।
విశ్వవ్యాపీ హి విశ్వేశీ విశ్వధృద్విశ్వ భూమిపః ॥౨౯॥
విశ్వధీర్విశ్వకల్యాణో విశ్వకృద్విశ్వపారగః ।
విశ్వవృద్ధోఽపి  విశ్వాఙ్గిరాక్షకో  విశ్వపోషకః ॥ ౩౦॥
జగకర్త్తా  జగద్భర్త్తా  జగత్రాతా  జగజయీ ।
జగన్మాన్యో జగజ్జ్యేష్ఠో  జగచ్ఛ్రేష్ఠో జగత్పతిః ॥ ౩౧॥
జగద్ఘృతో  జగన్నాథో జగద్ధ్యేయో  జగత్స్తుతః  ।
జగత్పాతా జగద్ధాతా  జగత్సేవ్యో జగఛ్రితిః  ॥ ౩౨॥
జగత్స్వామీ జగత్పూజ్యో జగత్సార్థో జగద్ధితః  ।
జగద్వేత్తా జగచ్చక్షుర్జగద్దర్శీ   జగత్పితా ॥ ౩౩॥
జగత్కాన్తో జగద్దాన్తో  జగద్జ్ఞాతా  జగజ్జితః  ।
జగద్వీరో జగద్వీరో జగత్ప్రాన్తో జగత్ప్రియః ॥ ౩౪॥
మహాజ్ఞానీ  మహాధ్యానీ మహాకృతీ మహావ్రతీ  ।
మహారాజో మహార్థజ్ఞో  మహాతేజో మహాతపాః ॥ ౩౫॥
మహాజేతా మహాజయ్యో మహాక్షాన్తో మహాదమః ।
మహాదాన్తో మహాశాన్తో మహాకాన్తో మహాబలీ ॥ ౩౬॥
మహాదేవో మహాపూతో మహాయోగీ మహాధనీ ।
మహాకామీ మహాశూరో మహాభటో మహాయశః ॥ ౩౭॥
మహానాదో మహాస్తుత్యో మహామహపతిర్మహాన్ ।

jinasahasranAmastotrambhaTTArakasakalakIrtti.pdf 3



జినసహస్రనామస్తోత్రమ్ 

మహాధీరో మహావీరో మహాబన్ధుర్మహాశ్రమః   ॥ ౩౮॥
మహాధారో మహాకారో మహాశర్మా మహాశ్రయః  ।
మహాయోగీ మహాభోగీ మహాబ్రహ్మా  మహీధరః ॥ ౩౯॥
మహాధుర్యో మహావీర్యో మహాదర్శీ మహార్థవిత్  ।
మహాభర్త్తా మహాకర్త్తా  మహాశీలో మహాగుణీ ॥ ౪౦॥
మహాధర్మా మహామౌనీ మహాభరో మహాగ్రిమః  ।
మహాస్రష్టా  మహాతీర్థో మహాఖ్యాతో మహాహితః ॥ ౪౧॥
మహాధన్యో మహాధీశో మహారూపీ మహామునిః ।
మహావిభుర్మహాకీర్త్తిర్మహాదాతా మహారతః ॥ ౪౨॥
మహాకృపో మహారాధ్యో మహాశ్రేష్ఠో  మహాయతిః ।
మహాక్షాన్తిర్మహాలోకో మహానేత్రో మహార్ఘకృత్  ॥ ౪౩॥
మహాశ్రమీ  మహాయోగ్యో మహాశమీ మహాదమీ ।
మహేశేశో మహేశాత్మా మహేశార్చ్యో మహేశరాట్ ॥ ౪౪॥
మహానన్తో మహాతృప్తో మహాహరో మహావరః ।
మహర్షీశో  మహాభాగో మహాస్థానో  మహాన్తకః ॥ ౪౫॥
మహోదర్యో మహాకార్యో మహాకేవలలబ్ధిభాక్  ।
మహాశిష్టో మహానిష్టో మహాదసో మహాబలః ॥ ౪౬॥
మహాలక్షో మహార్థజ్ఞో  మహావిద్వాన్ మహాత్మకః ।
మహేజ్యార్హో మహానాథో మహానేతా మహాపితా ॥ ౪౭॥
మహామనా మహాచిన్త్యో మహాసారో మహాయమీ ।
మహేన్ద్రార్చ్యో  మహావన్ద్యో  మహావాదీ మహానుతః ॥ ౪౮॥
పరమాత్మా పరాత్మజ్ఞః  పరఞ్జ్యోతిః  పరార్థకృత్  ।
పరబ్రహ్మ  పరబ్రహ్మరూపో  పరతరః పరః ॥ ౪౯॥
పరమేశః పరేజ్యాః పరార్థీ పరకార్యష్టత్  ।
పరస్వామీ పరజ్ఞానీ  పరాధీశః పరేహకః ॥ ౫౦॥
సత్యవాదీ హి సత్యాత్మా సత్యాఙ్గః  సత్యశాసనః ।
సత్యార్థః  సత్యవాగీశః సత్యాధారోఽతిసత్యవాక్ ॥ ౫౧॥

సత్యాయః సత్యవిద్యేశః సత్యధర్మీ హి సత్యభాక్ ।
సత్యాశయోఽతిసత్యోక్తమతః సత్యహితఙ్కరః ॥ ౫౨॥
సత్యతిర్థోఽతిసత్యాఢ్యః  సత్యాత్తః సత్యతీర్థకృత్  ।
సత్య సీమాధరః సత్యధర్మతీర్థప్రవత్తకః    ॥ ౫౩॥
లోకేశో లోకనాథార్చ్యో లోకాలోకవిలోకనః ।
లోకవిల్లోకమూర్ద్ధస్థో   లోకనాథో హ్యలోకవిత్ ॥ ౫౪॥
లోకదృక్ లోకకార్యార్థీ లోకజ్ఞో లోకపాలకః ।
లోకేడ్యో లోకమాఙ్గల్యో  లోకోత్తమో హి లోకరాట్ ॥ ౫౫॥
తీర్థకృత్తీర్థభూతాత్మా    తీర్థేశస్తీర్థకారకః    ।
తీర్థభృత్తీర్థకర్త్తా     తీర్థప్రణేతా   సుతీర్థభాక్  ॥ ౫౬॥
తీర్థాధీశో  హి తీర్థామా  తీర్థజ్ఞస్తీర్థనాయకః     ।
తీర్థాఢ్యస్తీర్థసద్రాజా     తీర్థధృత్తీర్థవర్త్తకః     ॥ ౫౭॥
తీర్థఙ్కరో  హి తీర్థేశతీర్థోద్యస్తీర్థపాలకః     ।
తీర్థసృష్టాఽఽతీర్థద్ధిస్తీర్థాగ్రస్తీర్థదేశకః          ॥ ౫౮॥
నిఃకర్మా నిర్మలో నిత్యో నిరాబాధో నిరామయః ।
నిస్తమస్కో నిరౌపమ్యో నిష్కలఙ్కో నిరాయుధః ॥ ౫౯॥
నిర్లేపో  నిష్కలోఽత్యన్తనిర్దోషో  నిర్జరాగ్రణీః   ।
నిస్వప్నో నిర్భయోఽతీవనిఃప్రమాదో  నిరాశ్రయః  ॥౬౦॥
నిరమ్బరో నిరాతఙ్కో నిర్భూషో నిర్మలాశయః ।
నిర్మదో నిరతోచారో నిర్మోహో నిరుపద్రవః  ॥౬౧॥
నిర్వికారో నిరాధారో నిరీహో నిర్మలాఙ్గభాక్  ।
నిర్జరో  నిరజస్కోఽథ నిరాశో నిర్విశేషవిత్ ॥౬౨॥
నిర్నిమేషో నిరాకారో నిరతో నిరతిక్రమః  ।
నిర్వేదో నిష్కషాయాత్మా నిర్బన్న్ధో నిస్పృహాప్రగః  ॥౬౩॥
విరజా విమలాత్మజ్ఞో విమలో విమలాన్తరః ।
విరతోర్విరతాధీశో విరాగో వీతమత్సరః ॥౬౪॥
విభవో విభవాన్తస్థో వీతరాగో విచారకృత్ ।

విశ్వాసీ విగతాబాధో విచారజ్ఞో విశారదః ॥౬౫॥
వివేకీ విగతగ్రన్థో  వివిక్తోఽవ్యక్తసంస్థితిః   ।
విజయీ విజితారాతిర్వినష్టారిర్వియచ్ఛ్రితః  ॥౬౬॥
త్రిరత్నేశస్త్రిపీఠస్థస్త్రిలోకజ్ఞస్త్రికాలవిత్       ।
త్రిదణ్డఘ్నస్త్రిలోకేశస్త్రిఛత్రాఙ్కస్త్రిభూమిపః       ॥౬౭॥
త్రిశల్యారిస్త్రిలోర్చ్యస్త్రిలోకపతిసేవితః    ।
త్రియోగీ  త్రికసంవేగస్త్రైలోక్యాడ్యస్త్రిలోకరాట్    ॥౬౮॥
అనన్తోఽనన్తసౌఖ్యాక్షిరనన్తకేవలేక్షణః ।
అనన్తవిక్రమోఽనన్తవీర్యోఽనన్తగుణాకరః  ॥౬౯॥
అనన్త విక్రమోఽనన్తస్వవేత్తాఽనన్తశక్తిమాన్   ।
అనన్తమహిమారుఢోఽనన్తజ్ఞోఽనన్తశర్మదః  ॥ ౭౦॥
సిద్ధో బుద్ధః  ప్రసిద్ధాత్మా   స్వయమ్బుద్ధోఽతిబుద్ధిమాన్   ।
సిద్ధిదః  సిద్ధమార్గస్థః    సిద్ధార్థః   సిద్ధసాధనః  ॥ ౭౧॥
సిద్ధసాధ్యోఽతిశుద్ధాత్మా   సిద్ధికృత్సిద్ధిశాసనః   ।
సుసిద్ధాన్తవిశుద్ధాఢ్యః    సిద్ధగామీ  బుధాధిపః ॥ ౭౨॥
అచ్యుతోఽచ్యుతనాథేశోఽచలచిత్తోఽచలస్థితిః  ।
అతిప్రభోఽతిసౌమ్యాత్మా  సోమరూపోఽతికాన్తిమాన్ ॥ ౭౩॥
వరిష్ఠః  స్థవిరో  జ్యేష్ఠో గరిష్ఠోఽనిష్టదూరగః   ।
ద్రష్టా  పుష్టో విశిష్టాత్మా  స్రష్టా  ధాతా ప్రజాపతిః  ॥ ౭౪॥
పద్మాసనః సపద్మాఙ్కః పద్మయానశ్చతుర్ముఖః ।
శ్రీపతిః  శ్రీనివాసో  హి విజేతా పురుషోత్తమః ॥ ౭౫॥
ధర్మచక్రధరో  ధర్మీ ధర్మతీర్థప్రవర్త్తకః    ।
ధర్మరాజోఽతిధర్మాత్మా ధర్మాధారః సుధర్మదః ॥ ౭౬॥
ధర్మమూర్త్తిరధర్మఘ్నో ధర్మచక్రీ సుధర్మధీః ।
ధర్మకృద్ధర్మభృధర్మశీలో  ధమధినాయకః ॥ ౭౭॥
మన్త్రమూర్త్తిః  సుమన్త్రజ్ఞో  మన్త్రీ మన్త్రమయోఽద్భుతః  ।
తేజస్వీ విక్రమీ  స్వామీ తపస్వీ సంయమీ యమీ ॥ ౭౮॥

కృతీ వ్రతీ  కృతార్థాత్మా  కృతకృతః కృతావిధిః ।
ప్రభుర్విభుర్గురుర్యోగీ   గరీయాన్ గురుకార్యకృత్ ॥ ౭౯॥
వృషభో వృషభాధీశో వృషచిన్హో వృషాశ్రయః  ।
వృషకేతుర్వృషాధారో వృషభేన్ద్రో  వృషప్రదః  ॥౮౦॥
బ్రహ్మాత్మా  బ్రహ్మనిష్ఠాత్మా   బ్రహ్మా  బ్రహ్మపదేశ్వరః  ।
బ్రహ్మజ్ఞో  బ్రహ్మభూతాత్మా  బ్రహ్మా  చ బ్రహ్మపాలకః  ॥౮౧॥
పూజ్యోఽర్హన్  భగవాన్ స్తుత్యః స్తవనార్హః   స్తుతీశ్వరః ।
వన్ద్యో  నమస్కృతోఽత్యన్తప్రణామయోగ్య  ఊర్జితః  ॥౮౨॥
గుణీ గుణాకరోఽనన్తగుణాబ్ధిః  గుణభూషణః ।
గుణాదరీ గుణగ్రామో  గుణార్థీ గుణపారగః ॥౮౩॥
గుణరూపో గుణాతీతో గుణదో గుణవేష్టితః  ।
గుణాశ్రయో  గుణాత్మాక్తో గుణసక్తోఽగుణాన్తకృత్ ॥౮౪॥
గుణాధిపో గుణాన్తఃస్థో గుణభృద్గుణపోషకః  ।
గుణారాధ్యో గుణజ్యేష్ఠో గుణాధారో గుణాగ్రగః  ॥౮౫॥
పవిత్రః  పూతసర్వాఙ్గః  పూతవాక్ పూతశాసనః ।
పూతకమాఽతిపూతాత్మా శుచిః శౌచాత్మకోఽమలః ॥౮౬॥
కర్మారిః కర్మశత్రుఘ్నః  కమాంరాతి నికన్దనః  ।
కర్మవిధ్వంసకః కర్మోచ్ఛేదీ కర్మాగనాశకః ॥౮౭॥
సుసంవృత్తస్త్రిగుప్తాత్మా  నిరాశ్రవస్త్రిగుప్తివాన్   ।
విద్యామయోఽతివిద్యాత్మా సర్వవిద్యేశ ఆత్మవాన్ ॥౮౮॥
మునిర్యతిరనాగారః పురాణపురుషోఽవ్యయః ।
పితా పితామహో భర్త్తా కర్త్తా  దాన్తః క్షమః శివః ॥౮౯॥
ఈశ్వరః శఙ్కరో ధీమాన్ భృత్యుఞ్జయః  సనాతనః ।
దక్షో జ్ఞానో  శమీ ధ్యానీ సుశీలః శీలసాగరః ॥౯౦॥
ఋషిః కవిః కవీన్ద్రాద్యః  ఋషీన్ద్రః  ఋషినాయకః ।
వేదాఙ్గో వేదవిద్వేద్యః స్వసంవేద్యోఽమలస్థితిః  ॥౯౧॥
దిగమ్బరో హి దిగ్వాసా జాతరూపో విదాంవరః ।

నిర్గ్రన్థో  గ్రన్థదూరస్థో   నిఃసఙ్గో నిఃపరిగ్రహః  ॥౯౨॥
ధీరో వీరః ప్రశాన్తాత్మా  ధైర్యశాలీ  సులక్షణః ।
శాన్తో గమ్భీర ఆత్మజ్ఞః  కలమూర్త్తిః కలాధరః ॥౯౩॥
యుగాదిపురుషోఽవ్యక్తో వ్యక్తవాగ్  వ్యక్తశాసనః  ।
అనాదినిధనో దివ్యో దివ్యాఙ్గో దివ్యధీధనః ॥౯౪॥
తపోధనో వియద్గామీ  జాగరూకోఽప్యతీన్ద్రియః  ।
అనన్తర్ద్ధిరచిన్త్యర్ద్ధిరమేయర్ద్ధిః     పరార్ద్ధ్యభాక్  ॥౯౫॥
మౌనీ ధుర్యో భటః శూరః సార్థవాహః  శివాధ్వగః ।
సాధుర్గణీ  సుతాధారః పాఠకోఽతీన్ద్రియార్థదృక్   ॥౯౬॥
ఆదీశ అదిభూభర్త్తా ఆదిమ ఆదిజినేశ్వరః ।
ఆదితీర్థఙ్కరశ్చాదిసృష్టికృచ్చాదిదేశకః   ॥౯౭॥
ఆదిబ్రహ్మాఽఽదినాథోఽర్చ్య  ఆదిషట్కర్మదేశకః ।
అదిధర్మవిధాతాఽఽదిధర్మరాజోఽగ్రజోఽగ్రిమః   ॥౯౮॥
శ్రేయాన్  శ్రేయస్కరః  శ్రేయోఽప్రణీః   శ్రేయః  సుఖావహః ।
శ్రేయోదః  శ్రేయవారాశిః  శ్రేయవాన్  శ్రేయసమ్భవః  ॥౯౯॥
అజితో జితసంసారః సన్మతిః సన్మతిప్రియః  ।
సంస్కృతః ప్రాకృతః  ప్రాజ్ఞో  జ్ఞానమూర్త్తిశ్చ్యుతోపమః  ॥ ౧౦౦॥
నాభేయ ఆదియోగీన్ద్ర  ఉత్తమః సువ్రతో  మనుః ।
శత్రుఞ్జయః   సుమేధావీ నాథోఽప్యాద్యోఽఖిలార్థవిత్  ॥ ౧౦౧॥
క్షేమీ కులకరః కామో దేవదేవో నిరుత్సుకః ।
క్షేమః క్షేమఙ్కరోఽగ్రహ్యో  జ్ఞానగమ్యో  నిరుత్తరః ॥ ౧౦౨॥
స్థేయాంస్తృప్తః   సదాచారీ సుఘోషః సన్ముఖః సుఖీ ।
వాగ్మీ వాగీశ్వరో వాచస్పతిః సద్బుద్ధిరున్నతః  ॥ ౧౦౩॥
ఉదారో మోక్షగామీ చ ముక్తో ముక్తిప్రరూపకః  ।
భవ్యసార్థాధిపో  దేవో మనీషీ సుహితః సుహృత్ ॥ ౧౦౪॥
ముక్తిభర్త్తాఽప్రతర్క్యాత్మా   దివ్యదేహః ప్రభాస్వరః  ।
మనఃప్రియో  మనోహారీ మనోజ్ఞాఙ్గో  మనోహరః ॥ ౧౦౫॥

స్వస్థో భూతపతిః పూర్వః పురాణపురుషోఽక్షయః ।
శరణ్యః పఞ్చకల్యాణపూజార్హోఽబన్ధుబాన్ధవః    ॥ ౧౦౬॥
కల్యాణాత్మా సుకల్యాణః కల్యాణః ప్రకృతిః  ప్రియః  ।
సుభగః కాన్తిమాన్ దీప్రో గూఢాత్మా గూఢగోచరః ॥ ౧౦౭॥
జగచ్చూడామణిస్తుఙ్గో దివ్యభామణ్డలః  సుధీః ।
మహౌజాఽతిస్ఫురత్కాన్తిః సూర్యకోట్యధికప్రభః  ॥ ౧౦౮॥
నిష్టప్తకనకచ్ఛాయో   హేమవర్ణః  స్ఫురద్యుతిః ।
ప్రతాపీ  ప్రబలః  పూర్ణస్తేజోరాశిర్గతోపమః    ॥ ౧౦౯॥
శాన్తేశః శాన్తకర్మారిః శాన్తికృచ్ఛాన్తికారకః ।
భుక్తిదో ముక్తిదో దాతా జ్ఞానాబ్ధిః   శీలసాగరః ॥ ౧౧౦॥
స్పష్టవాక్  పుష్టిదః  పుష్టః  శిష్టేష్టః   శిష్టసేవితః  ।
స్పష్టాక్షరో  విశిష్టాఙ్గః   స్పష్టవృత్తో  విశుద్వితః ॥ ౧౧౧॥
నిష్కిఞ్చనో నిరాలమ్బో నిపుణో నిపుణాశ్రితః  ।
నిర్మమో నిరహఙ్కారః ప్రశస్తో  జైనవత్సలః  ॥ ౧౧౨॥
తేజోమయోఽమితజ్యోతిః శుభ్రమూర్త్తిస్తమోపహః   ।
పుణ్యదః పుణ్యహేత్వాత్మా పుణ్యవాన్ పుణ్యకర్మకృత్ ॥ ౧౧౩॥
పుణ్యమూర్త్తిర్మహాపుణ్యః పుణ్యవాక్ పుణ్యశాసనః ।
పుణ్యభోక్తాఽతిపుణ్యాత్మా పుణ్యశాలీ శుభాశయః ॥ ౧౧౪॥
అనిద్రాలురతన్ద్రాలుర్ముముక్షుర్ముక్తివల్లభః    ।
ముక్తిప్రియః  ప్రజాబన్ధుః   ప్రజాకరః  ప్రజాహితః  ॥ ౧౧౫॥
శ్రీశః  శ్రీశ్రితపాదాబ్జః    శ్రీవిరాగో  విరక్తధీః ।
జ్ఞానవాన్  బన్ధమోక్షజ్ఞో  బన్ధఘ్నో  బన్ధదూరగః  ॥ ౧౧౬॥
వనవాసీ జటాధారీ క్లేశాతీతోఽతిసౌఖ్యవాన్  ।
ఆప్తోఽమూర్తః కనత్కాయః శక్తః శక్తిప్రదో   బుధః ॥ ౧౧౭॥
హతాక్షో హతకర్మారిర్హతమోహో  హితాశ్రితః  ।
హతమిథ్యాత్వ ఆత్మస్థః  సురూపో హతదుర్నయః ॥ ౧౧౮॥
స్యాద్వాదీ చ నయప్రోక్తా  హితవాదీ హితధ్వనిః ।
భవ్యచూడామణిర్భవ్యోఽసమోఽసమగుణాశ్రయః  ॥ ౧౧౯॥

నిర్విఘ్నో నిశ్చలో లోకవత్సలో లోకలోచనః ।
ఆదేయాదిమ ఆదేయో హేయాదేయప్రరూపకః  ॥ ౧౨౦॥
భద్రో భద్రాశయో  భద్రశాసనో  భద్రవాక్  కృతీ ।
భద్రకృద్భద్రభవ్యాఢ్యో   భద్రబన్ధురనామయః   ॥ ౧౨౧॥
కేవలీ కేవలః లోకః కేవలజ్ఞానలోచనః  ।
కేవలేశో మహర్ద్ధీశోఽచ్ఛేద్యోఽభేద్యోఽతిసూక్ష్మవాన్  ॥ ౧౨౨॥
సూక్ష్మదర్శీ కృపామూర్త్తిః కృపాలుశ్చ కృపావహః ।
కృపామ్బుధిః కృపావాక్యః కృపోపదేశతత్పరః ॥ ౧౨౩॥
దయానిధిర్దయాదర్శీత్యమూని  సార్థకాన్యపి  ।
సహస్రాష్టకనామాన్యర్హతో    జ్ఞేయాని  కోవిదైః  ॥ ౧౨౪॥
దేవానేన మహానామరాశిస్తవఫలేన మే ।
వన్ద్యస్త్వం   దేహి సర్వాణి త్వన్నామాని గుణైః  సమమ్ ॥ ౧౨౫॥
ఇదం నామావలీదృబ్ధస్తోత్రం   పుణ్యం పఠేత్సుధీః ।
నిత్యం యోఽర్హద్గుణాన్   ప్రాప్యాచిరాత్సోఽర్హన్   భవేద్ దృశామ్ ॥ ౧౨౬॥
ఇతి భట్టారకసకలకీర్త్తి -విరచితమ్ జినసహస్రనామస్తోత్రం   సమ్పూర్ణమ్  ।

